
ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦ 

ᒪᓕᒐᖏᑦ 

ᐊᒃᑑᐸ 2022 

 

 

1. ᐱᔾᔪᑖ 

 

 ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 16(2) ᒪᓕᒡᓗᒍ, ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ 

ᑲᑎᒪᔨᖏᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᒪᓕᒐᓕᐅᕐᕕᖕᒧᑦ ᖃᓄᖅᑑᕈᑎᒃᓴᓂᒃ ᑐᓂᓯᖃᑦᑕᕐᓗᑎᒃ ᓄᓇᕗᒻᒥ ᓂᕈᐊᕐᕖᑦ 

ᑭᒡᓕᓕᐅᖅᑕᐅᓯᒪᓂᖏᑦ ᐊᑎᖏᓪᓗ ᐱᓪᓗᒋᑦ. 

 

 

2. ᑐᑭᒧᐊᕈᑎᖏᑦ 

 

 ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦ ᐊᑐᖅᖢᒍ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 

21 ᐋᖅᑭᒃᓯᔪᓐᓇᖅᑎᑕᐅᔪᑦ ᓂᕈᐊᕐᕖᑦ ᑭᒡᓕᖏᓐᓂᒃ ᐋᖅᑭᒃᓱᐃᔪᓐᓇᖅᖢᑎᒃ ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᒪᓕᒡᓗᒋᑦ: 

 

(a) ᓄᓇᓐᖑᐊᖅ ᓄᓇᖓᓗ ᐃᓱᒪᒋᓗᒍ, ᐃᓚᓕᐅᓪᓗᒍ ᓇᓂᑐᐃᓐᓇᖅ ᓄᓇᕗᒻᒥ ᖃᓄᖅ ᓱᒃᑲᑎᒋᔪᒥᒃ ᓄᓇᓖᑦ 

ᐱᕈᖅᐸᓪᓕᐊᓂᖃᕐᒪᖔᖏᑦ ᐊᑐᐃᓐᓇᐅᓂᖏᓪᓗ, ᓄᓇᓕᐅᑉ ᐊᖏᓂᖓ ᐅᕝᕙᓘᓐᓃᑦ ᖃᓄᐃᓕᖓᖕᒪᖔᖓ 

ᓄᓇᖓ; 

 

(b) ᓂᕈᐊᖅᑕᐅᕕᖕᒥ ᐃᓄᐃᑦ ᐅᓄᕐᓂᖏᑦ ᐊᔾᔨᒌᐸᓗᖕᓂᒃ ᐊᖏᓂᖃᕐᓗᑎᒃ; 

 

(c) ᓇᓕᐊᑐᐃᓐᓇᖅ ᓄᓇᓕᒃ ᐊᔾᔨᐅᓐᖏᓐᓂᓕᒃ ᐱᔪᒪᓂᖏᑦᑕᓗ ᐊᔾᔨᒌᓐᖏᓐᓂᖏᑦ ᓇᓂᑐᐃᓐᓇᖅ ᓄᓇᕗᒻᒥ; 

 

(d) ᓄᓇᕗᑦ ᐃᓗᐊᓂ ᖃᓄᐃᑦᑐᓂᒃ ᑐᓴᐅᒪᔾᔪᑎᓕᕆᔾᔪᑎᓂᒃ ᐱᑕᖃᐅᕐᒪᖔᖏᑦ; 

 

(e) ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᐅᓄᓐᖏᓛᖑᑎᑕᐅᓂᖏᑦ ᐱᔪᓐᓇᕐᓂᖅᑖᖅᑎᑕᐅᓯᒪᓂᕐᒥᒍᑦ ᓄᓇᕗᑦ 

ᐱᖁᔭᕐᔪᐊᖓᒍᑦ (ᑲᓇᑕ); 

 

(f) ᐃᓄᐃᑦ ᖃᐅᔨᒪᔭᑐᖃᖏᑦ; 

 

(g) ᖃᓄᐃᑦᑐᑐᐃᓐᓇᐃᑦ ᑐᑭᒧᐊᕈᑏᑦ ᒪᓕᒐᓪᓘᓐᓃᑦ ᒪᓕᒐᓕᐅᕐᕕᐅᑉ ᐱᖁᔨᕗᖔᓕᐅᕐᓂᕐᒥᒍᑦ 

ᐃᓱᒪᒃᓴᖅᓯᐅᖃᑕᐅᖁᔭᐅᔪᑦ; 

 

(h) ᑲᓇᑕᒥ ᐱᔪᓐᓇᐅᑎᖃᕐᓂᖅ ᐃᓱᒪᖅᓴᕈᓐᓇᕐᓂᐅᓪᓗ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 15; ᐊᒻᒪ 

 

(i) ᐊᓯᖏᑦ ᑲᑎᒪᔨᓄᑦ ᓈᒻᒪᓈᕋᓱᒋᔭᐅᔪᑦ. 

 ᐃᖅᑲᓇᐃᔮᒥᓂᒃ ᐱᓕᕆᐊᖃᕐᓗᑎᒃ, ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᖃᓯᐅᔾᔨᓂᐊᖅᐳᑦ ᐅᑯᓂᖓ 

ᑐᑭᒪᐊᕈᑎᓂᒃ: 

 

1) ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦ ᕿᒥᕐᕈᓇᖕᓂᐊᖅᐳᑦ ᒫᓐᓇ ᐊᑐᖅᑕᓂᒃ ᓂᕈᐊᕐᕖᑦ 

ᑭᒡᓕᓕᐅᖅᑕᐅᓯᒪᓂᖏᓐᓂᒃ ᐊᑐᕐᓗᑎᒃ ᓄᑕᐅᓂᖅᐹᓂᒃ ᓇᓕᖅᑯᑦᑎᓯᒪᓂᖅᐹᓂᒡᓗ ᑭᒡᓕᓯᓂᐊᕐᓂᕕᓂᖏᓐᓂᒃ 

ᐊᓯᖏᓐᓂᒡᓗ ᐃᓄᐃᑦ ᐅᓄᕐᓂᖏᓐᓅᖓᔪᑦ ᐊᑐᐃᓐᓇᐅᔪᑦ. 

 

2) ᑲᓇᑕᒥ ᑐᓐᖓᕕᒡᔪᐊᕐᓄᑦ ᐱᖁᔭᕐᔪᐊᑦ ᒪᓕᒡᓗᒋᑦ, ᓄᓇᓕᖕᓂ ᐃᓄᐃᑦ ᐅᓄᕐᓂᖏᑦ 

ᓇᓕᒧᒌᒃᑎᐸᓗᒐᓱᒃᑕᐅᓂᐊᖅᐳᑦ, ᐊᔪᕐᓇᓐᖏᓐᓂᓕᒫᖓᓂ, ᐱᓐᖏᑕᑐᐊᕆᓗᒍ ᐊᔾᔨᐅᓐᖏᑦᑑᓂᖓ 

ᐊᔾᔨᒌᒃᑎᑦᑎᕈᓐᓇᓐᖏᑉᐸᑦ.  ᑐᑭᓯᓇᖅᓯᑎᒃᑲᓐᓂᕋᓱᒡᓗᒍ, ᐅᓄᕐᓂᖏᓐᓂᒃ ᐊᔾᔨᒌᒃᑎᑦᑎᓇᓱᖕᓂᖅ ᑐᑭᖃᖅᐳᖅ 

ᐳᓴᓐᑎᖏᑦᑎᒎᖅᑎᑕᐅᓯᒪᓗᑎᒃ ᐃᓄᐃᑦ ᐅᓄᕐᓂᖏᑦ ᓂᕈᐊᕐᕕᐅᑉ ᐃᓗᐊᓃᑦᑐᑦ ᐊᒻᒪ ᐅᓄᕐᓂᖏᑦ ᐋᖅᑭᒃᓯᒪᓗᑎᒃ 

ᐃᓚᓗᒋᑦ ᐃᓚᓐᖏᕐᓗᒋᓪᓘᓐᓃᑦ 25 ᐳᓴᓐᑎᒧᑦ ᑎᑭᓪᓗᒍ. 

 

3) ᐊᑐᓕᖁᔭᖅᑕᖃᖅᑎᓪᓗᒍ ᐊᓯᖏᓐᓂᒃ, ᖄᒃᑲᓐᓂᐊᒍᑦ, ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑦ ᖃᔅᓯᐅᓂᐊᕐᒪᖔᖏᑦ ᓂᕈᐊᖅᑕᐅᕖᑦ, ᑲᑎᒪᔨᑦ ᐊᑐᓕᖁᔭᓕᐅᕐᓂᐊᖅᐳᑦ ᖃᓄᖅ 

ᑭᒡᓕᓕᐅᖅᑕᐅᓯᒪᓂᐊᕐᒪᖔᖓ, ᖃᔅᓯᐅᓂᖏᓪᓗ 22−ᓄᑦ ᐋᖅᑭᒃᓯᒪᓗᑎᒃ.  ᑖᒃᑯᐊ ᑲᑎᒪᔩᑦ ᒪᓕᒐᓕᐅᕐᕕᖕᒧᑦ 

ᐊᑐᓕᖁᔭᓕᐅᕈᓐᓇᓐᖏᓚᑦ 23 ᐅᖓᑖᓅᖅᓯᒪᔪᓂᒃ ᒪᓕᒐᓕᐅᖅᑎᓂᒃ. 

 

4) ᑐᑭᓯᓇᖅᓯᑎᒃᑲᓐᓂᕐᓗᒍ, ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦᑕ ᐱᔭᒃᓴᖅᑖᕆᓯᒪᔭᖏᑦ 

ᓇᓗᓇᐃᖅᑕᐅᓯᒫᓂᒌᖅᑐᑦ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅᑎᒍᑦ, ᐊᒻᒪ ᐃᓗᓕᖃᖃᓯᐅᔾᔨᓯᒪᓐᖏᖢᑎᒃ 

ᐱᖁᔭᕐᔪᐊᖅᑎᒍᑦ ᓇᓗᓇᐃᖅᑕᐅᓯᒪᓐᖏᑦᑐᓂᒃ, ᓲᕐᓗ ᓂᕈᐊᖅᑐᓕᕆᔾᔪᓯᖅ ᓄᓇᕗᒻᒥ ᒪᓕᒐᓕᐅᖅᑎᐅᓂᐊᖅᑐᓂᒃ 

ᐅᕝᕙᓘᓐᓃᑦ ᖃᓄᖅ ᓂᕈᐊᖅᑕᐅᖃᑦᑕᕐᒪᖔᖓ ᓯᕗᓕᖅᑎ ᐊᒻᒪ ᐊᓯᖏᑦ ᑎᑎᕋᕐᕕᖃᕐᓂᐊᖅᑐᑦ. 

 

5) ᑎᑎᕋᖅᓯᒪᔪᑦ ᐸᐃᑉᐹᑦ ᑐᓐᓂᖅᑯᑕᐅᔪᑦ ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᓐᓄᑦ ᑕᖅᑲᐅᓐᖓᖅᑕᐅᔪᑎᑐᑦ 

ᐃᓱᒪᒋᔭᐅᓂᐊᖅᐳᑦ, ᐊᒻᒪ ᐃᓚᓕᐅᔾᔭᐅᓂᐊᖅᓗᑎᒃ ᐅᐃᒍᓕᖅᑕᐅᓯᒪᔪᑎᑐᑦ ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ 

ᑲᑎᒪᔨᖏᑦ ᐅᓂᒃᑳᓕᐅᓕᖅᐸᑕ ᐊᑐᕐᓗᒍ ᓈᓴᐅᑎᓕᒃ 26 ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ. 

 

 ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦ ᐅᓂᒃᑳᓂᒃ ᑐᓂᓯᔭᕆᐊᖃᖅᐳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᕕᒋᓚᐅᖅᑖᑕ ᐅᓪᓗᑦ 

250 ᑐᖔᓂ.  ᐊᑐᕐᓗᒍ ᓈᓴᐅᑎᓕᒃ 26(1) ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ, ᐃᒪᐃᓕᖓᖕᒪᑦ: 

 

26. (1) ᐸᐃᑉᐸᑦ ᑐᓐᓂᖅᑯᑎᕕᓃᑦ ᐅᖃᕆᐊᖅᑐᖅᓯᒪᓚᐅᖅᑐᓪᓗ ᐅᖃᐅᓯᖏᑦ ᐃᓱᓕᑉᐸᑕ, ᓂᕈᐊᕐᕕᑦ 

ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦ ᐅᓂᒃᑳᓕᐅᕐᓂᐊᖅᐳᑦ ᐃᒪᐃᓕᖓᔪᓂᒃ 

 

(a) ᓂᕈᐊᕐᕖᑦ ᖃᔅᓯᐅᓂᖏᑦ ᓇᓗᓇᐃᕐᓗᒋᑦ; 

 

(b) ᓄᓇᕗᑦ ᐃᓗᐊᓂ ᐊᒡᒍᖅᑐᐃᓗᑎᒃ ᓂᕈᐊᕐᕕᖕᓂᒃ; 

 

(c) ᐃᓚᖃᕐᓗᑎᒃ ᓄᓇᓐᖑᐊᕐᒥᒃ ᓇᓗᓇᐃᔭᐃᓯᒪᔪᒥᒃ ᓂᕈᐊᕐᕖᑦ ᐊᑐᓂ ᓇᐅᒃᑯᑦ ᑭᒡᓕᖃᐅᕐᒪᖔᖏᑦ; 

 

(d) ᓂᕈᐊᕐᕖᑦ ᐊᑐᓂ ᑭᒡᓕᓕᐅᖅᑕᐅᓯᒪᓂᖏᑦ ᓇᓗᓇᐃᔭᑦᑎᐊᕐᓗᒋᑦ; 

(e) ᐊᑐᓂ ᓂᕈᐊᕐᕕᓕᐊᕆᔪᒪᔭᖏᑦᑕ ᐃᓄᐃᑦ ᐅᓄᕐᓂᖏᑦ ᓇᓕᖅᑯᑕᖅᑕᐅᓯᒪᓗᑎᒃ 

ᓇᓗᓇᐃᖅᓯᓗᑎ; 

 

(f) ᑭᓱᓂᒃ ᐱᔾᔪᑎᖃᖅᖢᑎᒃ ᓇᓗᓇᐃᔭᐃᓗᑎᒃ ᓄᑖᓂᒃ ᑭᒡᓕᓕᐊᕆᔪᒪᔭᒥᖕᓂᒃ ᓇᓃᖁᓇᔭᕐᓂᖏᓪᓗ 

ᑭᓱᓂᒃ ᐱᔾᔪᑎᖃᕐᓗᑎᒃ; ᐊᒻᒪ 

 

(g) ᐊᑐᓂ ᓂᕈᐊᕐᕖᑦ ᐊᑎᕆᓇᔭᓐᖑᐊᖅᑕᖏᓐᓂᒃ ᓇᓗᓇᐃᖅᓯᓗᑎᒃ ᐊᒻᒪ ᑭᓱᓂᒃ ᐱᔾᔪᑎᖃᕐᓗᑎᒃ 

ᑕᐃᒪᓐᓇ ᐊᑦᑎᖅᑕᐅᔪᒪᖕᒪᖔᖓ. 

 

 

3. ᑮᓇᐅᔭᓕᕆᓂᖅ ᐊᓪᓚᕕᓕᕆᓂᕐᓗ 

 
 ᓄᓇᕗᒻᒥ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᐊ ᐊᒻᒪ ᒪᓕᒐᓕᐅᕐᕕᖕᒧᑦ ᑎᑎᕋᖅᑎᐅᑉ ᑎᑎᕋᕐᕕᐊ ᓇᐅᒃᑯᓕᒫᖅ 

ᐊᓪᓚᕕᓕᕆᓂᕐᒨᖓᔪᓂᒃ ᑎᑎᕋᖅᑎᖃᕆᐊᖃᕐᓂᕐᒧᓪᓗ ᐃᑲᔪᖅᓱᖅᑐᐃᓐᓇᐅᓂᐊᖅᐴᒃ ᓂᕈᐊᖅᑏᑦ ᑭᒡᓕᓕᐅᖅᑎᖏᑦᑕ 

ᑲᑎᒪᔨᖏᓐᓄᑦ ᐊᑐᖅᑐᒃᓴᓂᒃ.  ᓂᕈᐊᖅᑏᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦᑕ ᑮᓇᐅᔭᖅᑐᕈᑎᖏᑦ ᑮᓇᐅᔭᖃᖅᑎᑕᐅᓂᐊᖅᐳᑦ 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ ᐊᖅᑯᑎᒋᓗᒍ, ᐊᒻᒪ ᐅᓂᒃᑳᓕᐅᓕᖅᐸᑕ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ 

ᓈᓴᐅᑎᓕᒃ ᐊᑐᕐᓗᒍ, ᑖᒃᑯᐊ ᑮᓇᐅᔭᓕᕆᔪᑦ ᐃᓚᓕᐅᔾᔭᐅᓯᒪᓂᐊᖅᐳᑦ. 

 

 ᓂᕈᐊᖅᑏᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᓐᓄᑦ ᐃᒃᓯᕚᖃᑕᐅᔪᑦ, ᐃᒃᓯᕙᐅᑕᐅᑉ ᐊᓯᖏᑦ, ᐊᑭᓕᖅᓱᖅᑕᐅᓂᐊᖅᐳᑦ ᒪᓕᒡᓗᒋᑦ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ ᐋᖅᑭᒃᑕᖏᑦ ᒪᓕᒡᓗᒍ ᑮᓇᐅᔭᑦ ᐊᐅᓚᑕᐅᓂᖏᑕ ᐅᖃᓕᒫᑦ ᐃᓗᓕᖏᓐᓃᑦᑐᑦ. 

 

 
 
 


